
Diruz lagundutako argitalpena:

URUMEA  MUSIKA

Kulturaren Euskal Behatokiak 
maiatzean egindako krisi-beha-
ketaren arabera, zuzeneko ema-
naldien %82,6 inguru bertan 
behera utzi edo atzeratu egin 
dira eta jarduera honekin erla-
zionatutako lanpostuen %43,2 
kaltetuak izan dira. Adierazle 
kulturalek urte hasieran gara-
pen positiboa atzeman arren, 
gaur egun zalantza da nagusi 
agente guztien buruetan. 

Horixe bera azpimarratzen 
dute bailarako hainbat musika-
rik: Agustin Garmendiak, Kili-
mak taldeko abeslari eta gitar-
joleak, Joanes Beldarrainek, No 
Rights taldeko abeslariak, eta 
Bittor Herrerok, Meltdown tal-
deko bateria-jotzaileak, proiek-
tua hankaz gora ikusi dute egun 
batetik bestera. «Hasieratik 
argi izan genuen hau luzerako 
izango dela», azpimarratzen du 
Garmendiak,  «neurrien zorroz-
tasuna eta egoera ekonomikoa 
eta mediatikoa ikusita, uda ba-
zihoala argi ikusi genuen». 

Beldarrainek, ordea, ez du 
horrela bizi izan.  «Geldialdi bat 
espero genuen, baina ez hain-
besterako. Dena atzeratu behar 

izan genuen eta, aterako ginela 
ematen zuenean, bigarren olatu 
hau etorri da». 

Lehen berrogeialdia, lehen 
kolpea
COVID-19a pixkanaka sartu zen 
Euskal Herrian, baina neurri zo-
rrotzek denok hartu gintuzten 
ezustean. Hori azpimarratzen 
dute, behintzat, hiru kideek. 
«Bat-batekoa izan zen. Lasai-
tasunarekin hartzen saiatu gi-
nen, baina egoera azkar hobetu-
ko zela edo behintzat lasaituko 
zela espero genuen. Ez genuen 
uste hainbeste iraungo zuenik, 
dio Herrerok,  «zorionez ez geni-
tuen kontzertu asko itxita, bai-
na genituenak oso onak ziren. 
Jaialadi batean jotzeko aukera 
izango genuen A Coruñan, beste 
batean Granadan, Euskal Herri 
mailan pare bat emanaldi...». 

Gainerakoek, ordea, galera 
handiagoa izan dute. «Diskoa 
atera berria genuen eta aurkez-
pen bira hasteko prest geun-
den, baina momentu batean 
errealitate kolpe haundia jaso 
genuen», aipatzen du Beldarrai-
nek, «Gipuzkoan kontzertu asko 
genituen lotuta, baita Bartzelo-
nan ere. Karga mentala haun-
dia izan zen eta gainera itxierak 
gure sormenean ere inpaktua 
izan zuen. Animo baxuak geni-
tuen». 

Kilimakeko taldekideek ere 
zalantza haundiko geroa ikusi 
zuten eta aurreko udan hilero 8 
kontzertu inguru ematetik aur-
ten ekitaldi bakarra ematera 
igaro dira. «Argi ikusi genuen 

kontzertuak ez zirela egingo. 
Guk batez ere herriko festetan 
jotzen dugu eta festarik gabe, 
kontzerturik ez. 12 bat kontzertu 
utzi ditugu bertan behera, He-
rri Urrats horien artean. Pena 
haundia izan da guretzat», esan 
du Garmendiak.

Beste sektoreetan bezala, se-
gurtasun-neurriek taldeen egu-
nerokoan eragin zuzena izan 
dute eta hauetara moldatzea 
ezinbesteko bihurtu da. Zoom 
bidezko bilerak, entseguak ba-
koitzaren kontura, talde-lana 
internet bidez… «Hasieran ani-
mo aldetik gaizki geunden eta 
proiektua etetea erabaki ge-
nuen. Lehen asteen ondoren, 
pixkanaka gure etxeetan mu-
sika berria sortzen hasi ginen, 
gaur egun arte. Dena online, 
noski. Ni, esaterako, Bilbon egon 
naiz itxialdiaren zati haundie-
nean. Zoom eta Discord aplika-
zioei esker elkarren artean hitz 
egiteko aukera izan dugu eta 
lortu dugu sormen-dinamika 
orekatu bat», azpimarratzen du 

Beldarrainek. 
Horixe bera izan da taldeen 

barnean egon den eztabaida, 
Herreroren ustez: proiektua 
eten ala egoerara egokitu. «Dis-
ka berria sortzen ari ginen dena 
hasi zenean eta asko elkartzen 
ginen aurrez aurre. Skype eta 
antzeko plataformei esker gure 
kabuz lan egiteko aukera izan 
dugu, baina gogorra izan da ia 
egunero elkar ikustetik denak 
etxean sartuta egotera igaro-
tzea. Honek mina eman digu: 
talde batean egotearen egune-
rokotasunak, kontzertuetan 
jendea eta lagunak ikusteak... 
garrantzia haundia dute, horiek 
dira proiektu baten barruan 
egoteagatik dituzun pozak eta 
pandemiak momentu horiek 
guztiak ekuaziotik kendu ditu», 
dio bateria-joleak. 

Zuzenekoez gain, beste alo-
rretan ere eragina izan du kon-
finamenduak. «Itxialdia hasi 
zenean, astebete falta zitzaigun 
estudiora sartzeko. Kilimaken 
maketa grabatzeko prest geun-

den, baina dena atzera bota 
behar izan genuen. Hala ere, 
horrek ere bere alde ona izan 
du: kantak hobetu eta xeheta-
sunetan murgiltzeko aukera 
izan dugu. Horretaz gain, Gaztea 
Maketa Lehiaketako finalean 
geunden eta azken momentura 
arte ez genuen jakin ospatuko 
zen ala ez. Emanaldia ematea 
lortu genuen, baina ez genuen 
lortu guztiz aprobetxatzea. Az-
ken finean, Maketa Lehiaketa 
erakustoki bikaina da geroan 
kontzertuak eman ahal izateko 
eta ezin izan ditugu aktuazioak 
itxi egoeraren ondorioz», esan 
du Garmendiak. 

Zuzenekoak, kaltetuenak
Datuak eta musikariak bat da-
toz. Zuzeneko emanaldiak izan 
dira pandemiaren ondorioz kal-
tetuenak, eta honek hiru arlo 
desberdinetan izan du eragina: 
arlo operatiboan, ekonomikoan, 
eta emozionalean. Denek diote 
hau dela gehien faltan botatzen 
dutena, zentzu guztietan: «Kon-

Itzalpean: honela aurkitzen dira Urumea 
bailarako musikariak pandemiaren aurrean
Koronabirusaren eragina oso nabaria izaten ari 
da lan-munduan. Salbuespen batzuez aparte, 
sektore guztiek beherakada handia nabaritu 
dute jardueran, aukeretan eta adierazle 
ekonomiko guztietan. Arlo hauen guztien artean 
bereziki kaltetua izan da kultura, eta bertako 
musikariek eta taldeek egunerokotasunean bizi 
dute errealitate hau.

Meltdown taldea, 2019ko Resurrection Festen. Argazkilaria: Juan Tatorri.

MIKEL AMUNDARAIN

tzertua jotzeko momentua bai-
na gehiago, zuzeneko kulturan 
sortzen den giroa botatzen dut 
faltan. Guk hemendik kanpo 
asko jotzen dugu eta jende asko-
rekin soilik ekitaldietan biltzen 
gara. Kontaktu pertsonala eta 
gozamena galtzea izan da za-
lantzarik gabe gogorrena, hori 
baita egiten dugun lanaren sari 
nagusia», Herreroren esanetan. 

Musika estiloaren arabe-
ra ere eragina desberdina izan 
daitekeela azpimarratzen du 
Beldarrainek, «gure estiloa oso 
fisikoa baita eta orain ezin da 
zuzenekoetan dantza egin eta 
energia hori partekatu. Digitalki 
aurrera egin dezakezu sare so-
zialetan, baina jendea zuzenean 
gozatzen ez ikustea oso gogorra 
da», dio abeslariak, «gure esti-
loa zuzenekoez bizi da, azken 
finean». 

Maiatzean argi izpi bat piz-
tu zen musikarien bizitzetan. 
Deseskaladarekin batera auke-
rak nabaritzen hasi ziren zeru 
ertzean. «Astarbe sagardote-
gian zuzenean jotzeko aukera 
izan genuen eta Gaztea Maketa 
Lehiaketan ere aritu ginen. Gau-
zak egiteko aukera ikusi genuen, 

baina “deiaren zain” gelditu gi-
nen. Festak ez zirenez ospatuko, 
ez genuen aukera berririk jaso», 
adierazten du Garmendiak. 

Atzera botatako kontzertuek 
ere itxura hobea hartu zuten, 
«Bartzelonako kontzertua birko-
katu baikenuen eta, aspaldiko 
partez, denok elkartu eta en-
tseatzeko aukera izan genuen», 
Astigarragako No Rights-en ka-
suan. 

Beste artista batzuek, ordea, 
beste dinamika bati eutsi diote 
irekiera berri honetan, egoera-
ren desegonkortasuna ikusi-
ta. «Gure esku dagoena egitera 
mugatu gara: musika sortu eta 
geroa planifikatu. Datozen hila-
beteetan, segurtasun-neurriak 
kontuan hartuta, kontzertuak 
emateko aukera aztertu dugu 
baina oraingoz gurean jarri 
dugu fokua: kantak egin, pro-
zesua dokumentatu, sare sozia-
letarako edukiak sortu...», dio 
Herrerok. 

Geroari begira, zalantzak
Pandemiaren bigarren olatuan 
sartu-sartuta, egoerak atzera 
egin du berriro musikaren sek-
torearentzat. Hartutako neurri 

berriek zailtasunak areagotu 
dituzte berriro ere eguneroko 
jardunerako. «Gure kide bat Ur-
nietan bizi da eta ezin da Astiga-
rragara etorri. Ahal duguna egi-
ten ari gara: berriro ere internet 
bidez jardun, hirukote gisa en-
tseatu… Etxeratze-aginduak ere 
gure artean lan egiteko aukerak 
mugatu dizkigu. Ez da giro one-
na, baina hein batean bildu gai-
tezke behintzat», Beldarrainen 
hitzetan. 

Oro har, martxoan baina 
egoera hobea bizi dela azpima-
rratzen dute musikariek, «lana 
egiteko erraztasun gehiago bai-
taude eta gauzak egin daitezke. 
Egunerokoa hobea da; bizitza 
normalarekin parekatuta oso 
gaizki, baina martxoan baina 
hobeto gaude», Herreroren us-
tez. Hala ere, lurralde batetik 
bestera mugitu behar duten 
pertsonentzako zaila izaten ari 
da oraindik. Hori da Garmen-
diaren eta Kilimaken kasua. «Ni 
orain Nafarroan bizi naiz, eta 
mugan arazoak izan ditut. Gai-
nera, entseatzeko arazoak iza-
ten ari gara gure lokalean, ordu-
tegi eta neurri berrien ondorioz. 
Pandemiako lehen egunetako 
egoerara itzuli gara: bakoitza 
bere etxean lanean, helburuak 
jarriz. Behintzat zuzenean ari-
tzeko aukeraren bat atera zaigu, 
hobeto gaude zentzu horretan».

Musikaren munduaren ge-
roan ikuspuntua jartzean, zaila 
da oso positiboa izatea. Herrero, 
esaterako, oso kritikoa da egoe-
rarekin. «Dena pikutara joaten 
ari da. Kontzertu-areto gehienak 
gaizki daude, ixteko puntuan. 
Epe motzean behintzat ez dut 
argirik ikusten. Pandemiaren 
eragina modu gogorrenean jaso-

tzen ari den sektoreetako bat da 
kultura: zuzeneko teknikariak, 
managerrak, kontratazio-agen-
teak, festibalak eta abar, ez dira 
ondo egongo egoera normalera 
itzuli arte. Arlo digitalean jar-
duten dutenek soilik ikusi dute 
egonkortasun moduko bat, hala 
nola musika-etxeek, streaming 
plataformetako langileek...». 

Garmendiak ere ildo horri 
eusten dio, «artea beti itzalpean 
dagoen sektorea baita. Horrela-
ko gauzak gertatzean beti oke-
rren guk bukatzen dugu eta ez 
ditugu laguntzak edo errazta-
sunak jasotzen erakundeen al-
detik. Arterik gabe bizitzak bere 
kolorea galtzen du eta gure on-
gizaterako eta zoriontasunerako 
beharrezkoa da. Musikarien-
tzako marko legal finko baten 
beharra inoiz baina nabaria-
goa da». Izan ere, hortxe bertan 
ikusten dute gakoa musikariek.

«Erakundeek ez badute solu-
zio bat proposatzen eta ez badi-
ra benetan inplikatzen, ez gara 
errekuperatuko. Zuzenean edo 
zeharka, kontzertuak dira mu-
sika sektorearen diru-sarrera 

nagusiak, zalantzarik gabe», 
esan du Herrerok.

«Elkar hobeto ezagutzeko balio 
izan du»
Egoera zuri-beltza izan arren, 
ez da dena iluna. Beldarrainen 
hitzetan, «nere burua eta gure 
artean elkar hobeto ezagutzeko 
balio izan digu esperientziak. 
Musika egiteko balio dit egoe-
ra honetan bizi izandako sen-
tsazio-bildumak ere. Horixe 
bera eramaten dut etxera egoe-
ra guzti honetatik: ezagutza». 
Garmendiak, are gehiago, espe-
rantza handiarekin ikusten du 
geroa. «Orain blokeatuta egon 
arren, itxaropena dugu. Ilusio 
handia ematen digu proiektuak, 
asko gozatzen baitugu gure ar-
teaz eta giro aparta dugu gure 
artean. Musika ogibide bihurtu 
nahi dugu eta asmo handiak 
ditugu geroari begira. Kanpora 
jotzera atera nahi dugu ere. Sare 
sozialak bizirik daude eta dena 
amaituko da momenturen ba-
tean. Urtebete barru edo bi urte 
barru izan behar bada ere, buel-
tatuko da dena».   

Kilimak talde hernaniarra. Argazkilaria: Caroline Derselle. No Rights talde astigartarra. Argazkilaria: @margazkilari.

«Digitalki aurrera 
egin dezakezu sare 
sozialetan, baina 
jendea zuzenean 
gozatzen ez ikustea 
oso gogorra da»

«Artea beti itzalpean 
dagoen sektorea da 
eta beti okerren guk 
bukatzen dugu eta 
ez ditugu laguntzak 
jasotzen»

Kronikalariak erdigunean jarrita beraien 
ideia eta aportazioak jaso nahi ditugu
Kronikak 2018an abian jarri zuen Kronikalari kanpainari segida emango dio eta elkarrekin proiektua sendotu nahi du. 
Horretarako bailarako herritarren partehartzea beharrezkoa da denak batera eskutik elkarrekin bidea egiteko.

URUMEA  KRONIKA

Dobera Euskara Elkarteak, Her-
naniko Kronika sortu zuen 2000 
urtean, 3 helbururekin: herriko 
eta herritar guztien informa-
zioa jaso eta zabaltzea, infor-
mazio hori euskeraz eman eta 
ondorioz euskeraren normal-
kuntzan eragitea eta azkenik 
gizarte kohesioan eragitea. As-
tean bost aldiz argitaratzen zen, 
A3 formatuko bi orrialde. 2001 
urtean, internetera egin zuen 
salto, eta kronika.eus webgunea 
sortu zen.

2004 urtean, egunkari izate-
ra pasa zen, urteko 362 egunetan 
argitaratuz. 2005 urtean, aste-
buruetako kronikei orrialdeak 
gehitu eta 4 edo 8 orrialdetako 
aleak argitaratzen ziren. Hori 
horrela, asteburuetan, errotati-
bara bidaltzen zen eta tabloide 
formatuan inprimatu.

Herri egunkari izatetik,  
bailarako hedabide izatera
2014 urtean, herriko egunkari 
izatetik, bailarako hedabide iza-
tera pasa zen. Urumea bailara, 
bailara naturala den heinean, 
Astigarraga, Ereñotzu, Arano eta 
Goizuetako herrietara ere zabal-
du zen. Lehendik ere, Hernaniko 
Kronika iristen zen aipatutako 
herrietara baina 2014an bere 
toki propioa eman zitzaien he-
rri hauei. Horretarako, Astiga-
rragako Kronika eta Urumeako 
kronika hedabideak sortu ziren, 
eta Hernaniko Kronika manten-
du egin zen. kronika.eus webgu-
nea ere, herriko hedabide izate-
tik, bailarako egunkari digital 
izatera pasa zen.

2019ko urtarrilaren 2tik au-
rrera, Kronikako edizio guztiak 
bateratuta argitaratu dira, Kro-
nika izanik, egunkariko marka 
bakarra. Horrela, egun horretan 
Kronikak 6.617garren alea argi-
taratu zuen, ale bateratuaren 
aurrenekoa. 

Hernani, Astigarraga eta 
Urumeako Kroniketako edizio 
guztien aleen baturatik jaio zen, 
eta zenbaki horri eman zaio se-
gida ordutik aurrera.  Gaurko ale 
hau, 7.315garrena da. 

Bailarako herritar guztiei  
zuzentzen da, 28 mila inguru
Urumea bailarako goiko herrie-
tan du jarduera eremua, guztira 
bost herri hartzen dituela. Bai-
lara guztian 28 mila herritar in-

guru bizi dira. Urumea eskualde 
anitza da, euskaldun kopuruari 
dagokionez: Hernanin (Ereñotzu 
barne), %57,36a; Astigarragan, 
%57,43; Aranon %89,47a eta Goi-
zuetan %98,98.

Herritar guztiei zuzendutako 
hedabidea da, euskaldun zein 
erdaldunei, adin tarte eta pen-
tsaera guztietakoei. 4.419 aleko 
tirada izaten du.

2018ko Kronikalari  
kanpainari segida, bazkideak 
erdigunean jarrita
Kronikalarien babesaren bila 
dabil Kronika; kanpaina berria 
jarri zuen abian 2018an bi fase-
tan eta orain kanpainaren bi-
garren olatu haundiagoan eta 
landuagoan sartu eta hasiko 
da. Kronikak Urumea Baila rako 

edozein denda, en presa, entita-
te, elkarte, norbanakora... iritsi 
nahi du eta Kronikalariak be-
rak ekarri nahi dira erdigune-
ra. Kronikalariaren ideiak, eta 
aportazioak ere bildu nahi dira. 
Gaur egun Kronikak 500 Kroni-
kalari inguru ditu eta proiek-
tuaren sendotzea bermatzeko 
Kronikalari gehiago behar ditu.  

2003an aurrekontuaren %12a 
Kronikalarien aportazio ekono-
mikoetatik lortzen zen. 17 urte 
pasa eta gero aportazio hori  au-
rrekontuaren %3koa da.

Eragile guztiei deia
Aipatutako guztiagatik, Urumea 
bailarako eragile guztiei kan-
painara atxikitzeko deia egiten 
die Kronikak: norbanako, talde 
edota denda eta enpresa haundi 

zein txikiei.

Kuota desberdinak daude,  
25 eurotik hasita
Norbanakoak 25 euroren tru-
ke egin daitezke Kronikalari. 
Enpresa eta dendentzako, hain 
zu zen, bi kuota ezberdin ezarri 
dira. Denda edo enpresa txikiak 
50 euroren truke egin daitezke 
Kro nikalari; en presa haundiek, 
aldiz, 200 euroko aportazioa 
egin dezakete, urtean. Dena den, 
enpresa edota dendaren errea-
litatearen arabera egokitu ahal 
izango dira.

Dedukzioa, sozietate zergan
Kronikalari egitean, Dobera 
Eus kara Elkarteari borondatez-
ko ekarpena egiten ari da edo-
nor, izan pertsona fisiko edo 

juridikoa. Mezenasgoko lehen-
tasunezko jarduera izendatuta 
dago, eta beraz, bonifikatuta 
dago. Enpresen kasuan, egiten 
duten ekarpenaren %18a sozie-
tate zergan kenduko zaie.

Doberako bazkide.  
Urtean 40 euro
Dobera Euskara Elkarteko  baz-
kide egiten bazara ere Kronika-
lari zara zuzenean.  Babesten di-
ren proiektuak: Mintzalaguna, 
Motibazio saioak, Ipuin fakto-
ria, Kronika, Kromiki lehiaketa, 
Burbunak eta etsayak, Ekimen 
kulturalak, Udaleku ibiltariak, 
Bota Bertsoa, Hamaika Batuaz, 
Jolas eta solas, Negulekuak....

Doberako bazkide izatean 
ondorengo abantailak daude:

-Errenta aitorpenean deduk-

Kronika bailarako 28 mila biztanleengana iristen da.

zioa (aportazioaren %20a).
- Prezio bereziak Doberak eta 

Kronikak antolatzen dituzten 
egitasmo, zerbitzu, produktu eta 
emanaldietan.

- Hilabeteko agenda.
-Zozketak: Kronikalarien ar-

te an (Doberako bazkideak ere 
Kronikalari dira).

-Elkartearen Batzar Oroko-
rretan parte hartzeko aukera.

COVID-19ak ere Kronikan  
eragina izan du
COVID-19 birusaren hedapenak 
gurean sekula ikusi gabeko 
egoera batera ekarri gaitu, eta 
neurri gogorrak hartzera bultza-
tu ditu erakunde publikoak, gai-
tzaren zabalkundea murriztu, 
arriskupeko populazioa babestu 
eta osasun sistema publikoaren 
kolapsoa saihesteko asmoz. 

Neurri horien artean, alerta 
egoeraren deklarazioa eta, ha-
ren barruan, herritarrak infor-
matu eta sentiberatzeko kanpai-
nak egiteko betebeharra ezarri 
diote erakundeek euren buruari.

Kronikak herritarren arteko 
komunikazio tresna eraginko-
rra izateko eta zerbitzu publikoa 

betetzeko funtzioa betetzeko 
bokazio argia du. Bokazio horre-
tatik, eta gertuko komunitatea-
rekiko konpromisotik, bere egi-
ten du salbuespenezko egoera 
honetan herritarrak zehatz eta 
garaiz informatuta mantentze-
ko zeregina, eta krisi egoeratik 
irteten laguntzeko ekarpena 
egiteko borondate irmoa.

Finantziazio bidean  
Kronikalariak garrantzi  
haundiagoa hartu du
COVID-19aren ondoriozko alar-
ma egoerak krisia eragin du 
jarduera ekonomiko guztietan, 
eta komunikazioaren sektorea 
ez da salbuespena izan. Finan-
tziazio bidean Kronikalariak 
garrantzi haundiagoa hartu du, 
are gehiago, toki komunikabi-
deen esparruan, hirukoitza izan 
baita eragina:

• Alde batetik, ziurgabetasun 
egoera orokorraren eraginez, 
publikoaren informazio gosea 
haunditu egin da, eta albiste 
gehiago eta sarriago jasotzeko 
eskaria izaten ari gara. Ekono-
mia guztia geldotu den unean, 
komunikabideok gure ekoizpen 
erritmoa bizkortu behar izan 
dugu.

• Bestetik, ekoizpena handitu 
ez ezik, zaildu eta garestitu ere 
egin da: segurtasun neurriak 
tarteko, edukien ekoizpena ga-
restitu eta moteldu egin da. Lan-
gileak zein tresneria babesteko 
segurtasun ekipamendua ero-
si behar izan da, erredakzioak 
egokitu, inprenta eta banaketan 
protokolo zorrotzak ezarri... 

Kazetaritza lana ere dezente 
konplikatu da: telelanak gastu 

berriak ekarri ditu ekipamendu 
eta zerbitzuetan, elkarrizketa-
tuekiko harremana zaildu egin 
da...

• Azkenik, enpresa eta salto-
ki txiki gehienek halabeharrez 
eten behar izan dute euren jar-
duera, tokiko erakunde publiko 
eta pribatuekin batera. Horrek 
zuzenean jo du gure diru-sarre-
ra komertzialen aurka: bizitza 
zibilaren izozteak bat-bateko 
murrizketa erraldoia ekarri du 
hala publizitatean nola komu-

nikazio zerbitzuen eskarian. 
Urumea Bailarako denda edo 

enpresa bateko kide bazara eta 
Kronikari ekarpena egiteko as-
moa badaukazu, jarri gurekin 
harremanetan 943 33 08 99 edo 
kronikalari@kronika.eus bi dez, 
eta pro iektua aurkeztuko zaio 
nahi duen orori.

Denen artean Kronika gero 
eta atseginagoa, irakurgarria-
goa eta elkartzen gaituena egi-
teko denen laguntza eskertzen 
da. 

Webguneko hemerotekarako sarbidea itxi egingo da; Kronikalariek 
besterik ez dute aukera izango bertako PDFa eskuratzeko
Abenduaren 19an itxiko da hemerotekarako sarbidea eta ikusten jarraitzeko Kronikalari edota Dobera Euskara elkarteko 
bazkide egin behar da 943 33 08 99 telefonoan, kronikalari@kronika.eusen, bulegoan edo webgunean bertan.

URUMEA  KRONIKA

2000 urtean hasitako bidean, 
beste aurrerapauso bat emango 
du Kronikak datozen egunetan: 
Kronikaren webguneko heme-
rotekarako sarbidea itxi egingo 
da; Kronikalariek besterik ez 
dute aukera izango bertan PDFa 
eskuratzeko. 

Hori, abenduaren 19an 
gertatuko da eta ordura arte 
aukera dago Kronikalari egin 
eta zerbitzua mantentzeko. 
Bestela, PDFak ezin ikusi gera-
tuko da irakurlea. Hemeroteka 
www.kronika.eus webgunean 
aurkitu daiteke eta egunez egu-
neko prentsa dago bertan jasoa.

Kronikalariek datozen 
egunetan jasoko 
dituzte beraien 
erabiltzaile eta 
pasahitza, honela 
hemerotekarako 
sarrera izango dute.

Erabiltzailea eta pasahitza 
datozen egunetan jasoko dute 
Kronikalariek
Bertara sartzeko, erabiltzailea 
eta pasahitza datozen egune-
tan jasoko dute. Horrekin bate-
ra, sarbidea nola egin azalduko 
da, pausoz pauso.

Erabiltzaile eta pasahitz 
honekin, Kronikaren webgune-
ko  hemeroteka osora sarbi-
dea izango dute: eguneroko 
alea ikusi ahal izango du PDF 
formatuan, baita 20 urteko 
ibilbidean argitaratutako ale 
guztiak ere. Guztira zazpi mila 
aletik gora aurkitu daitezke 
Kronikaren hemerotekan eta 
Kronikan albiste izan den guz-
tia ikusi daiteke eta dago bildu-
ta, bailarako historia azken 20 
urteetan.

Bukatzeko, gogorarazi nahi 
da Kronikalari izateak (Dobe-
rako-Kronikako bazkideak ere 
Kronikalariak dira) hainbat 
abantaila dituela:

- Egiten diren zozketa eta 
lehiaketa guztietan parte har-
tzeko aukera (duela bi urtetik,  
Kronikalarientzat besterik 
ez dira Kronikak antolatzen 
dituen zozketa guztiak).

- Antolatzen diren ekitaldi 
eta ekimen guztietan, sarrerak 
lortzeko abantailak eta lehen-
tasuna.

- Egiten den ekarpen eko-
nomikoaren dedukzioa errenta 
aitorpenean.

- Hemendik aurrera, heme-
rotekara sartzeko aukera ere 
izango duzu.

Besterik gabe, gogoratu 
edozein ekarpen, zalantza edo 
arazorentzako, ohiko bideetatik 

jarri zaitezketela harremane-
tan Kronikarekin: 943 33 08 99 
telefonoaren bidez edo kro-
nikalari@kronika.eus helbide 
elektronikoan. 

Edozein ekarpen, 
zalantza edo 
arazorentzako, ohiko 
bidean jarri zaitezke 
harremanetan, 943 33 
08 99 telefonoan edo 
kronikalari@kronika.
eus emailean.

Kronikako lan taldearen parte bat bulegoan.

Itxialdiak zuzenean 
eragin du diru sarrera 
komertzialen aurka. 
Murrizketa haundia 
eragin du. 

HERNANI  DOBERA

Doberak, Mintzalaguna egitas-
moa jarri zuen abian, eta egitas-
mo honek, euskaraz hitz egiteko 
ohitura dutenak eta mintza-
praktika egin nahi duten per-
tsonak biltzen ditu. 

Doberak dio, dinamika «oso 
erraza dela». Astean behin, gu-
txienez ordubete, eta talde txi-
kietan elkartzen dira euskaraz 
hitz egiteko ohitura dutenak eta 
mintzapraktika egiten dutenak, 
«izan daiteke paseoan, gela la-
sai batean...». 

Momentu honetan, 10 bat la-
gun daude mintzapraktika egin 
nahi dutenak, eta ezin dutenak 
egitasmoarekin jarraitu, «la-

guntzaile falta dagoelako». 
Hori horrela, laguntzaile 

gisa aritzeko astean ordu bete 
eskaintzea «nahikoa izaten da 
normalean», eta ez da behar 
inolako maila teknikorik, «eus-
keraz egiteko erraztasuna eta 
erraztasunik ez dutenei lagun-
tzeko gogoa besterik ez dugu 
behar». 

Mintzapraktika saioak doa-
koak dira, jendeak borondatez 
hartzen du parte, bai euskera 
praktikatu nahi dutenek, eta 
baita laguntzaileek ere. 

Izena emateko edo informa-
zio gehiagorako, deitu 943 33 27 
79 edo  662 406 692 telefonotara, 
edota idatzi dobera@dobera.eus 
helbidera.

Irakurketa erraza taldea sortu 
nahian, Dobera 
Irakurketa erraza, Doberak eta 
Hernaniko Udal Liburutegiak 
elkarlanean antolatutako eki-
mena da. Saio hauetan, taldean 
Irakurketa Errazean idatzitako 
liburu baten irakurketa kon-
partitzeaz gain, irakurritakoa-
ren inguruko solasaldiak egiten 
dira. Horretarako, liburuaren 
edukia hobeto ulertzeko, begira-
learen laguntzarekin dinamika 
ezberdinak lantzen dira.

Liburu bakoitza lantzeko, sei 
sao egin ohi dira, eta horretara-
ko astean ordubetez bilduko da 
taldea. 

Doberak parte hartzeko deia 
luzatu die herritarrei, Irakurke-
ta Erraza taldean parte hartzera 
animatuz. Behin taldea osatuta, 
erabakiko da noiz hasiko den, 
eta asteko zein egunetan egingo 
den.   

Doberak Mintzalaguna egitasmorako, 
laguntzaileak behar ditu
Mintzalaguna egitasmoaz gain, Irakurketa 
Erraza taldea ere sortu nahi du Dobera Euskara 
Elkarteak, eta parte hartzeko deia luzatu dute. 

HERANNI  BERTSOLATA 

Bertso eskolak antolatutako Ber-
tso Lata programaren baitan, 
hainbat ekitaldi eta ikuskizun 
eskainiko dira. 

Ekitaldietako sarrerak, eki-
taldia baina astebete lehenego 
erosi ahal izango dira, Biterin 
edo mezua hernanikobertsoes-
kola@gmail.com helbidera idatziz. 

Bertso tramako sarrerak, 
gaurtik egongo dira eskuragai, 
5 eurotara. Kontzertu bat ber-
tsotan ikusteko sarrerak berriz, 

datorren asteburuan jarriko dira 
salgai. Sarreren ordainketak Bi-
terin bertan egin daitezke, edo 

sarrerak emailez eskatuz gero, 
egunean bertan ere egin daiteke 
ordainketa.  

Gaurtik Bertso Latako hainbat 
ekitaldiren sarrerak, eskuragai 
Urtero moduan, 
martxan da Bertso 
Lata, eta hamaika 
ikuskizunez gozatzeko 
aukera izango dute 
herritarrek. 

HERNANI   EUSKARALDIA  
«Zergatik praktikatzen dugu 
sexua gazteleraz? Nork daki 
euskaraz iraintzen? Egune-
roko bizitzan zergatik jotzen 

dugu horrenbeste erdarara?» 
Eta antzerako galderak egin 
zituen atzo Oihan Vega, Biterin 
egindako Euskañolitis baka-
rrizketan. 

Oihan Vega atzo,  'Euskañolitis' bakarrizketan.

Barre algarak, Oihan Vegarekin 

Batukada tailerra, gaur arratsalderako
ASTIGARRAGA  AZTIFEMIAK

Gaur arrratsalderako, batukada tailerra antolatu dute Astigarraga-
ko Aztifemiek. Arratsaldeko 17:00etan emango zaio hasiera saioari, 
eta 20:00ak arte iraungo du. Jakinarazi dute, aurrez izena eman 
behar dela, email honetara idatziz: aztifemiak@gmail.com

«Baliabide publikoak, zerbitzu  
publikoetara» lelopean, manifestazioa 
gaur 
HERNANI  MANIFESTAZIOA

«Diru publikoaren gestio kaskarra salatu eta enpresa pribatueta-
ra bideratzen dabiltzan baliabideak horrenbesteko beharra duten 
zerbitzu publikoetara bideratzeko exijitzeko» gaur manifestazioa 
antolatu dute Hernaniko hainbat eragilek, eguerdiko 12:00etan 
Gudarien Plazan. «Baliabide publikoak zerbitzu publikoetara» lelo-
pean izango da eta bertaratzeko deia luzatu dute. 

Gaurtik asteartera, pinua apaintzeko zita
ASTIGARRAGA  SAGARDOETXEA

Zubia aprobetxatuz, gaurtik asteartera bitartean, astigartarrek 
pinua antzinan bezala sagarrekin eta kandelekin nola apaindu 
ikasteko aukera izango dute. Sagardoetxean izango da, gaurkoan  
11:00etatik 13:30etara eta 16:00etatik 18:00etara.  

Eli Pagola eta Eñaut Martikorena pasa den urtean egin zen bertso jaialdian. 

HERNANI  UDALA

Dravet Fundazioarekin eta he-
rriko bost ikastetxerekin ari da 
elkarlanean Hernaniko Udala, 
botatzekoa den ikasmateriala 
jaso, eta behar bezala birzikla-
tzeko ekimen baten parte har-
tzen hasi baita, hain zuzen.

Dravet sindromea haurrei 
eragiten dien epilepsia mota 
larria dela esan ohi dute, «eta 
gaixotasun arraroa» ere badela 
jakinarazi dute hainbat adituk. 
Gainera, Dravet Fundazioak, 

gaixotasuna duten pertsonak 
eta familiak biltzen ditu, eta 
gaixotasuna «jendartean ikus-
tarazteaz gain, horren ikerketa 
bultzatzeko dirua» ere biltzen 
duela dio Udalak. 

Tokian tokiko erakundeen  
laguntza eskaera, Dravet  
Fundazioak 
Dravet Fundazioak, tokian toki-
ko erakundeen laguntza eska-
tzen du ikasmateriala jasotzeko, 
gehienbat. «Errotulagailuak, bo-
ligrafoak, portaminak, fluores-

zentea, zuzentzaileak....». Hauek 
errefusara botatzen dira,  eta 
Hernaniko Udalaren funtzioa 
da, «hauek kutxetan sartzea», 
herriko ikastetxeen laguntza-
rekin. Behin Fundazioak Donos-
tian dituen ordezkariei kutxak 
ematean, hauek, TerraCycke 
Kataluniako enpresara bidal-
tzen dituzte, eta enpresa horrek 
«orain arte birziklatzen ez diren 
hondakinak birziklatzen ditu». 

Dravet Fundazioak birzikla-
tzeko enpresak jasotzen due-
naren araberako dohaintza 
jasotzen du eta diru horrekin 
gaixotasunaren ikerketa bul-
tzatu, «eta gaitzen diagnostikoa 
garaiz eta modu egokian antze-
mateko probak finantzatzen» di-
tuztela ere jakinarazi du Udalak. 

Hori horrela, Hernaniko 
Udalak, ekimenarekin bat egin 

du gaixotasun arraro hori duten 
pertsonak eta familiak lagun-
du eta ingurumenaren zaintza 
uztartzen duelako, hain zuzen. 
Horrela, Udalak, aste honetan 
bertan ekin dio ekimenari eta 
herriko ikastetxe guztiak parte 
hartzen ari dira, hala nola, Eli-
zatxo, Urumea, Langile, Laubi-
dieta, Aratz eta Ereñotzuko Txi-
rrita ikastola.  

Hernaniko Udala, Dravet Fundazioarekin eta 
herriko bost ikastetxeekin elkarlanean ari da 
Ingurumena zaintzea eta Dravet sindromea 
duten familiei laguntzea uztartzen dituen 
ekimenean parte hartzen ari da Hernaniko 
Udala. Proiektuaren parte dira, Elizatxo, Urumea, 
Langile, Laubidieta, Aratz eta Txirrita. 

HERNANI  HAUR ANTZERKIA 

Bakarkako dantza garaikidea 
eskainiko du Elirale konpai-
niak, abenduaren 12an, etxeko 
txikientzat. Bi saio eskainiko 
dira, bata 11:00etan hasiko da, 
eta bigarrena berriz, hau amai-
tzean, 12:00ak aldera.

Sarrerak eskuragai daude ja-
danik Biterin. O! Haur antzerkia, 
hiru urtetik gorako haurrentzat 
zuzenduta dago, eta 30 minutu-
ko iraupena du. Sarrera bakoi-
tzak, 3 euro balio ditu. 

Koreografia sortzailea, Pan-
txika Telleria izan da, dantzari 

musikaria berriz, Oihan Indart 
eta musika, Thierry Biscary. 

Dantza garaikidea, O!  
Haur antzerkian
Dantza garaikideaz gozatzeko 
aukera ematen du haur antzer-
ki honek. Dantzariak kantatu 
eta musika jotzen duelarik. Mu-
gimendua, itzalak eta argiak 
erabilita, dantzara hurbildu eta 
dastatzeko aukera izango dute 
haurrek. 

Espazioa zirkularra da; ku-
pula puzgarri batek aterpetuko 
ditu haur eta gurasoak, lotura 
kolektiboa lortzeko asmoz.  

Mugimendua, itzalak eta argiak erabilita, dantza 
eta antzerki fusioaz gozatzeko aukera izango da
Abenduaren 12an, O! Haur antzerkia eskainiko 
da, bi saiotan banatuta, lehena 11:00etan eta 
bigarrena 12:30etan. Bertarako sarrerak, jadanik 
eskuragai daude Biteri kultur etxean. 

'Ane' filma gaur, 
helduentzat
HERNANI  ZINEA

Gaur eta bihar arratsaldeko 
19:00etan Ane pelikula jarri-
ko dute Biterin, eta etzi ere, 
arratsaldeko 16:30etan. Etxeko 
txikientzako zinea ere egongo 
da gaur eta bihar, Stardog&-
Turbocat filma jarriko dute, 
arratsaldeko 16:00etan hasita, 
hain zuzen.  

Kontzentrazioa 
bihar, Atsegindegin
HERNANI  ETXERAT

Bihar, Konstituzio eguna dela 
eta, kontzentrazioa antolatu du 
Etxeratek, eguerdiko 12:00etan 
Atsegindegin. Segurtasun 
neurriak bermatuko direla ere 
ziurtatu dute, eta bertaratze-
ko deia helarazi nahi izan die 
herritarrei. 

Itxita zeuden  
komunak, irekita 
HERNANI  KOMUN PUBLIKOAK 

Covid-19aren ondorioz, komun 
publiko gehienak itxita man-
tendu dira. Horietako batzuk 
zabaltzen joan dira «modu 
gradualean», hala nola, Plaza 
Berrikoa, Sagastialdekoa eta 
kiroldegiko frontoikoa. Gaur 
irekiko dira falta diren hiru-
rak, hau da, Nafar kalekoa, 
Pana parkekoa eta Ave Maria 
parkekoa. 

HHZ bulegoko  
ordutegi jarraia
HERNANI  UDALA

Hernaniko Udaleko HHZ bule-
goaren ordutegiak, aldaketak 
izan ditu, izan ere ordutegi 
jarraia egingo dute, hainbat 
asteko pare bat egunetan. As-
telehenetik ostiralera, goizeko 
08:00etatik 14:00etara bitartean 
egongo da irekita. Astearte 
eta ostegunetan berriz, arra-
tsaldeetan ere bai, ordutegi 
honetan, goizeko 08:00etatik 
arratsaldeko 19:00etara. Oihan Indartek,  mugimendu, itzal eta argiekin jolastuko du, abenduaren 12an.

«Dravet sindromea, 
haurrei eragiten 
dien epilepsia mota 
larria da»

«Jainkoa bigarren aldiz itzuliko da mundura 
eta fededunak berarekin eramango ditu»
Mikel Arrozpide eta Belen Gonzaga hernaniarrak 
kristau adbentistak dira, eta beraien sinesmenen 
berri eman diote Kronikari.  

HERNANI   
MIKEL ARROZPIDE, BELEN GONZAGA

Nola definitzen duzue zuen 
burua?
M.A.: Hitz gutxitan, Jainkoa zer-
bitzatu nahi dugun gazte batzuk 
gara.

Zer esan nahi duzue horrekin?
M.A.: Jainkoak gugatik egin 
zuen guztia ikusita, guk bera-
gatik ere gauza asko egin nahi 
ditugu. Egiten duguna da, batez 
ere, jendeari bere berri ematea. 
Azaltzen diegu Jainkoa nor den, 
zer egin zuen eta, horretaz gain, 
kontatzen diegu gure bizitzan 
Jainkoaren laguntza izateak di-
tuen onurak. 

Zeintzuk dira zuen 
sinesmenak?
M.A.: Gu kristauak gara. Gizakia 
eta mundua bera Jainkoak sor-
tu zituela sinesten dugu. Mundu 
honetara etorri zen bere burua 
hiltzera, guk salbazioa lortzeko. 
Bere buruaz beste egin zuenean 
Jesusek esan zuen berriro buel-
tatuko zela, eta hori gertatzen 
zenean, berpiztu egingo garela. 
Horregatik, hona bueltatzen de-
nean, bizirik jarraitzen dutenak 
berarekin joango dira zerura. 
Horregatik diogu, hain justu ere 
heriotzaren ondoren bizitza da-
goela. 

Halaber, aurreratu dut, bai-
na ez gara katolikoak; kristau 
adbentistak gara. Sinesten dugu 
Jainkoa bigarren aldiz etorriko 
dela mundura. Lehen aldiz bere 
burua hiltzera etorri zen eta ze-
rura joan zen. Bigarren aldian,   
fededunak berekin eramatera 
etorriko da. Kristau Zazpiga-
rren Eguneko Eliza Adbentistan 
egiten dugu otoitz, Donostian.  
Kristautasunaren barneko el-
kargo protestante anabaptista 
da. Eta elizara ez gara igandetan 
joaten, larunbatetan baizik. 

Eta orduan, zer da bizi dugun 
oraina?
M.A.: Trantsizio momentu bat 
da. Jainkoak sortu gintuenean, 
mundu perfektu batean koka-
tu gintuen. Hala ere, gizakiak 
hartutako erabaki txarrengatik 
mundu eder hori izorratu zen; 
eta horregatik gaude hemen, 
mundu izorratu honetan: Jain-
koaren legea apurtu genuelako. 

Baina, Jesus hona etorri zen eta 
egoerari konponbidea emateko 
bere burua sakrifikatu zuen. 
Guk merezi genuen heriotza eta 
horretara kondenatuta geun-
den, baina bera hil zen gugatik. 
Bere hautua izan zen zigor guz-
tia beregain izatea. Ondorioz, gu 
ez gara betirako hilko; alegia, 
hil egingo gara, baina herio-
tzaren ondoren berpiztu egingo 
gara. Horregatik, Jesusek egin 
zuen sakrifizioan sinesten ba-
dugu,  Jainkoa zerbitzatu behar 
dugu. 

Beti sinestu duzue 
Jesusengan?
B.G.: Nik bai, baina Mikelek, 
berriz, ez. Nire familiak beti 
kontatu izan dizkit Jainkoaren 
gaineko istorioak, eta sinesme-
na transmititu didate txikitatik. 
Jendeari laguntzen ahalegin-
tzen naiz, gomendioak ematen 
ditut eta behar duenari entzu-
ten diot. Hala ere, 16 urte nitue-
nean hori guztia utzi nuen eta 
Jainkoagatik aldendu egin nin-
tzen. Alkohola edaten nuen, erre 
egiten nuen… gauza asko gaizki 
egiten nituen. Baina, bi urte be-
randuago, 18 urterekin, berriro 
hurbildu nintzen Jainkoaren-
gana; eta orain askoz hobeto 
nago berarekin. Otoitz egiteak 
eta Jesusekin harreman estua 
izateak asko lagundu dit. Ez 
dakit… ezberdina da. Orain oso 
lasai sentitzen naiz eta askoz 
gusturago nago horrela. 
M.A.: Belen ezagutu nuen si-
nesteari utzi zion momentu 
horretan. Dena dela, hemen ez 
digute inoiz erakutsi Jainkoa-
rengan sinesten. Alderantziz, 
kontrakoa kontatu digute esko-
lan. Alegia, eboluziotik gatozela 
irakatsi digute, eta oso logikoa 
iruditu zait hori beti. Edonola 
ere, Belen  ezagutu aurretik hasi 
nintzen ikertzen eta sinesmen 
guztien berri izaten. Nire burua-
ri galdetu nion: Jainkoa badago 
eta ni oraindik konturatu ez ba-
naiz… zer? Gauza txarrak egiten 
ari naiz? Zalantza handiak izan 
nituen, ez ote nintzen sekta ba-
tean sartzen ari edo... auskalo! 
Baina, ez: momentu horretan 
konturatu nintzen ez dela logi-
koa eboluzioaren teoria. Izan ere, 
nire buruari begiratzen nion eta 
perfektuak garela ikusten nuen. 
Adibidez, orain nire eskuari be-

giratzen diot eta perfektua dela 
ikusten dut. Hala bada, ezinez-
koa iruditzen zait gu gaur gare-
na eboluzioaren emaitza izatea. 
Jainkoaren sorkuntza gara.  

Dena den, argi nuen ez nuela 
edozein erlijiotan sinestuko; au-
rretik ondo aztertuta eta ikasita 
nuen zerbaitengan izango nin-
tzen fededun. Baina horretaz 
guztiaz konturatu nintzenean, 
Belenekin batera Jainkoaren bi-
dea zein zen ezagutzen hasi nin-
tzen, eta bide ona hautatu nuela 
uste dut. Bizitzan hartu dudan 
erabaki onenetariko bat da eta 
gaur egun ez dut nire bizitza 
imajinatzen Jainkoa gabe. 

Orduan, Belen, zuek diozue 
Jesuengan sinesteagatik 
hainbat ohitura alde batera 
utzi behar izan dituzuela?
B.G.: Ez da guztiz horrela. Nor-
baitek esaten badu sinestuna 
dela eta bere gurasoak maite 
dituela, baina era berean, ama 
jotzen duela, hori gaizki dago. 
Ezin duzu pertsona bat maite eta 
gero, horri min egin. Ba,  gauza 
bera gertatzen da Jainkoarekin:  
guk badakigu zeintzuk diren be-
rari min egiten dizkioten gau-
zak eta, beraz, ez dugu alkohola 
edaten, adibidez. 
M.A.: Hori da. Alkoholak herio-
tza eta borroka asko ekartzen 
ditu, eta Jainkoa ez da horren 
aldekoa. Horregatik, gauzak be-
reizten ikasi behar dugu. 

Senar-emazte zarete eta gazte 
ezkondu zineten. Zer dio 
Jainkoak horren gainean?
M.A.: 2012garren urtean ezagutu 
genuen elkar, eta 2017an ezkon-
du ginen. Urte asko generama-
tzan elkarrekin eta Bibliak dio 
bikotekide direnak, elkarrekin 
bizitzera joan aurretik, ezkon-
du egin behar direla. Eta horixe 
egin genuen, Jainkoak hori nahi 
duelako. 
B.G.: Hernanin ezkondu ginen, 
Jauregin, eta gure bizitzako mo-
menturik politena izan zen. 

Zer da zuentzat Jainkoa?
M.A.: Lehenik, esango nuke ez 
dela gugandik urrun dagoen zer-
bait. Eta bigarrenik, zerbait bai-
no, norbait da. Gainera, ez dugu 
pentsatu behar zigortu egingo 
gaituela gaizki jokatu dugulako. 
Alderantziz, asko maite gaituen 
aita bat da. Are gehiago, gu sor-
tu gintuen eta, hortaz, guretzat 
dena da. Egunerokotasunean 
dago gurekin, zeren eta esna-
tzen garenean Biblia irakurtzen 
dugu, otoitz egiten dugu eta es-
kerrak ematen dizkiogu beste 
egun batez bizitzaz gozatzeko 
aukera eman digulako. 
B.G.: Jainkoarengan fedea iza-
tea guretzat ez da erritua. Ale-
gia, ez da programatuta dagoen 
zerbait. Guk otoitz egiten dugu 
eta jarrera ona dugu horrela 
jokatzea ateratzen zaigulako, 
izatez. Esaterako, fededunak ez 

diren pertsonak goizean goiz es-
natzen dira eta gosaltzen duten 
bitartean Kronika edo bestelako 
egunkariak irakurtzen dituzte. 
Gure kasuan, ordea, esnatzen 
garenean Biblia irakurtzen dugu 
eta beti ikasten dugu zerbait 
berria, egun horretan aplikatu 
dezakeguna. Imajinatu: triste 
edo deprimituta dagoen per-
tsona batekin topo eginez gero, 
harekin hitz egingo dugu eta 
lagundu egingo diogu. Ez dugu 
Jainkoaren gaia aterako, baina 
laguntza eskainiko diogu.
M.A.: Bai, hori da. Pentsa: nik 
ezin dut goizean esnatu eta Bele-
ni musu bat eman gabe etxetik 
joan. Ba gauza bera gertatzen da 
honekin: ez naiz kalera irtengo 
Jainkoarekin hitz egin gabe eta 
otoitz egin gabe. Pentsaezina da 
hori. 

Eta Jainkoa existitzen bada, 
zergatik gertatzen dira 
horrenbeste ezbehar?
B.G.: Adibide batekin azalduko 
dut. Nik orain zuri aurrean du-
dan liburua burura botatzen 
badizut... nork du errua, Jain-
koak edo nik? Nik. Hau da, guri 
Jainkoak ez digu esaten zer egin 
dezakegun eta zer ez. Alderan-
tziz, norberaren esku uzten ditu 
erabakiak.  Eta horrela funtzio-
natzen du munduak: bakoitza-
ren erabakiekin. Horregatik diot 
beti, jendeak minutu bakar bat 
hartuko balu bere erabakien 

Belen Gonzaga eta Mikel Arrozpide, Kronikarako elkarrizketan.

gainean pentsatzeko, mundua 
oso ezberdina izango litzatekela.
M.A.: Baina, zergatik botatzen 
diogu errua Jainkoari eta ez, 
berriz, deabruari? Hori asko-
tan pentsatu dut. Izan ere, dea-
bruak gizakiaren sufrimendua 
bilatzen du eta Jainkoak, berriz, 
ongizatea. Horregatik utzi zituen 
Biblian idatzita bere gomendio 
guztiak. 

Nor da deabrua?
M.A.: Bibliak dio deabrua dela 
duela urte asko Jainkoarekin 
zeruan zegoen aingeru bat. 
Lucifer izenez ere ezagutu da. 
Jainkoa zerbitzatzen zuen eta 
laguntza eskaintzen zion. Hala 
ere, egun batean dena aldatu 
zen. Luciferrek Jainkoaren in-
bidia izan zuen eta urruntzea 
erabaki zuen. Momentu horre-
tan, Jainkoak bi aukera izan zi-
tuen: suntsitzea edo aske uztea. 
Suntsitzea erabakitzen bazuen 
gainerako aingeru guztiek pen-
tsatuko zuten Luciferrek arrazoi 
zuela, Jainkoa gaiztoa zelako. 
Beraz, Jainkoak pentsatu zuen 
Lucifer aske zela bere iritzia 
emateko. Eta horixe egin zuen: 
aske utzi zuen. Baina orduan-
txe hasi zen gaiztakeri guztia. 
Luciferri izena aldatu zitzaion 
eta deabrua bilakatu zen. Gure 
mundura etorri zen eta gaizta-
keria guztia utzi zuen hemen. 

Bibliak esaten duen guztia 
zorrotz betetzen duzue?
M.A.: Bai. Esan bezala, Biblia-
rekin ikasten duguna egune-
rokotasunean aplikatzen dugu. 
Izan ere, badakigu gure onerako 
izango dela. 

Bizi garen gizartean fededun 
gutxi dago, batez ere gazteen 
artean. Zer iritzi duzue horren 
gainean?
B.G.: Nik ulertzen dut hori ger-
tatzea. Gauza txar asko gerta-
tu dira Elizan eta normala da 
jendeak pentsatzea Jainkoa ez 
dela existitzen, eta ez duela me-
rezi Jainkoarengan sinisteak... 
Batzuetan pentsatzen dut kris-
tauek dugula errua,  ez garelako 
eredu ona izan.
M.A.: Niri pena haundia ema-
ten dit. Gustatu izango litzaida-
ke Jainkoa lehenago ezagutzea, 
orain askoz hobeto bizi naizela-
ko berarekin. Sufrimendu asko-
tatik libratzen gaitu eta zorion-
tsu egiten gaitu. Hala ere, argi 

dugu ez dugula inor behartu 
nahi. Munduan egon daitekeen 
gauzarik okerrena hori da, nor-
bait zerbaitera behartzea. Bakoi-
tza aske da nahi duena aukera-
tzeko eta egiteko. 

Nola uste duzue landu beharko 
litzatekeela erlijioa?
B.G.: Ez da teorikoki irakatsi 
beharko litzatekeen zerbait. Hori 
ez da Jainkoaren nahia. Horren 
bueltan, uste dut eskoletan er-
lijioa irakasteko dagoen modua 
ez dela egokiena. Teorikoegia 
da eskoletan irakasten dutena. 
Gainera, Bibliak ez du agindurik 
ematen. Alegia, ez du esaten: hori 
ez egin, hori gaizki dago. Laburbil-
duz, balio positiboetan oinarritu-
ta dagoen hezkuntza estilo bate-
ra bideratuko nuke erlijioa. 
M.A.: Bai, ados nago. Adibideen 
bitartez azaldu beharko litzate-
ke Jainkoa nor den. Bera mun-
du honetara etorri zenean txapa 
gutxi sartu zuen; ekintzan gara-
tu eta bere arrastoa utzi zuen.

Zuen familiek, lagunek… nola 
bizi dute hau?
M.A.:  Fededun bakarra naiz 
etxean. Ez dute ez ondo, ez gaiz-
ki ikusten. Besterik gabe, nire 
erabakia errespetatzen dute.
B.G.: Esan dudan moduan, nire 
etxean denok gara fededunak 
eta, beraz, ez dut arazorik izan. 

 
Kritika negatiboen beldur 
zarete?
B.G.: Azken bi urteak Hego Ame-
rikan eman ditugu eta jendeak 
galdera asko egin dizkigu ho-
rren gainean. Hala ere, hemen, 
Hernanin, ez gara inoiz baz-
tertuak sentitu. Nire kasuan, 
behintzat, eskolan eta lagunar-
tean beti errespetatu naute. 
M.A.: Jendeak zerbait arraroa 
dela uste du eta kritika negati-
boak jaso ditugu, baina jakin 
badakigu Jesus ere kritikatu 
zutela eta, hortaz, ez zaigu axo-
la. Jesusek esan zigun guri ere 
kritikatuko gintuztela, eta lasai 
gaude horregatik. 

Ba al dago lotutarik zuen ikas-
keten eta sinesmenen artean?
M.A.: Egia esan, ez. Nik goi-mai-
lako gradu bat ikasi nuen, tor-
nularia izateko. Horretan egin 
nuen lan bi urtez, eta gero utzi 
nuen, misiolari izateko. 
B.G.:  Nik mendekotasun egoe-
ran dauden pertsonentzako 
arreta ikasi nuen. Lan zoraga-
rria da eta asko ikasi nuen ho-
rrekin. Hala ere, esan dugun 
moduan, utzi egin nuen, misio-
lari-lanetan aritzeko. 

Etxetik kanpo egon zarete 
denbora luzez, ezta? 
B.G.: Bai, ia bi urtez egon gara 
Kolonbian, Bolivian eta Belizen. 
Munduko lekurik behartsuene-
tan izan gara; hau da, ez gara 

herrialde horietako leku eza-
gunetan edo aberatsetan egon. 
Alderantziz, Amazonasen edo 
basoan galduta eta ia erabat in-
komunikatuta bizi diren komu-
nitateekin egon gara. 
M.A.: Misiolari-lanetan aritu 
ginen bertan, Jesusek gure kar-
gu utzi zuen misioa betetzeko. 
Laburbilduz, misio hori da per-
tsonei Jainkoaren gainean hitz 
egitea eta laguntzea. Elizako 
taldeek antolatzen dituzte mi-
sioak eta horretan izan gara az-
ken denbora honetan. Gure as-
moa oraindik ez zen bueltatzea, 
Perura eta Afrikara joan nahi 
genuelako, baina koronabiru-
sak  horretara behartu gintuen. 
Sekulako esperientzia izan zen, 
oraindik askotan oroitzen gara 
horrekin guztiarekin. 

Gaia pixkat bat aldatzeko... Zer 
da ‘Jainkoa dugu artzai’? 
M.A.: Jainkoaren hitza euskal-
dunei eramateko tresna bat da. 
Asko maite ditut euskera, eus-
kal kultura eta euskaldunak, 
eta pena haundia ematen dit 
hain fededun gutxi egotea. Au-
rrekoaren harira, zerbait gehi-

tzea gustatuko litzaidake: atze-
rrira joan ginen hemen dena 
dugulako, baina han, ordea, ez. 
Hemen falta den bakarra da 
Jainkoaren hitza, eta horregatik 
sortu genuen kanal hau. 
B.G.: Kolonbian ginela sortu zen. 
Mikelek zera esaten zidan: gu 
hemen gaude jendeari laguntzen 
eta Jesus nor den azaltzen, baina 
Hernanin nor dago? Jende asko 
dago depresioarekin eta triste, 
eta arnasgune bat sortu nahi 
izan genuen.  

Hortaz, garrantzia haundia du 
hizkuntzak proiektu honetan, 
ezta?
M.A.: Euskera hitz egiten jaio 
gara eta politagoa iruditzen zait 
euskeraz hitz egitea eta bizitzea. 
Gainera, Biblia euskeraz irakur-
tzea ere ederragoa da, erderaz 
irakurtzea baino. 

Teknologia eta sare sozialak 
erabiltzen dituzue zuen 
helburuak zabaltzeko…
M.A.: Bai, fededuna izaterarekin 
bateragarriak dira gaur egungo 
teknologiak eta sare sozialak. 
Horrekin, jendea animatu nahi 

dut gure kanala bistatzera: You-
Tuben, Jainkoa dugu artzai eta 
Instagramen, berriz, jainkoa.
dugu.artzai. 

Etorkizunean, non ikusten 
duzue zuen burua?
M.G.: Bizi dugun momentu ho-
netan erantzunteko galdera 
konplikatua da hau. Tornulari 
lanpostua lortu dut orain, eta 
momentuz gustura gaude Her-
nanin. Asko gustatzen zaigu 
hemen bizitzea, baina Jainkoak 
beti aldatu ditzake gure planak. 

Amaitzeko, zer esango 
zeniokete oraindik Jainkoa 
ezagutzeko hautua egin ez 
duen horri?
M.G.: Esango niokeena da au-
rreiritzirik ez izateko. Bibliak zer 
esaten duen ikustera animatu-
ko nioke, edo otoitz egitera. Eta 
horren ondoren, erabaki dezala 
fededun izan nahi duen edo ez. 
B.G.: Hori da, aukera bat eman 
behar zaio Jainkoari. Hala ere, 
aurrez esan moduan, ez da inor 
behartu behar eta guk erabaki 
eta sinesmen guztiak errespeta-
tzen jarraituko ditugu. 

Komunitateko haurrak  ilunabarrari begira.

Hernaniarrak Hego Amerikako komunitate batean, misiolari-lanetan.

«Ezagutzen 
dugu Jainkoaren 
agerraldiren bat bizi 
duen pertsonarik, 
baina guk, oraindik, 
ez dugu gure aurrean 
ikusi»

URUMEA  EUSKERAREN EGUNA 

Euskeraz mintzo den herrian 
bizi gara, eta euskeraz jardu-
tea da askotan «euskaldunon 
erronka». Duela bi egun izan zen 
Euskeraren Eguna, hain zuzen,  
egutegian gorriz borobiltzen den 
egun horietakoa. 

Covid-19ak ekarritako osa-
sun alarmak hainbat ekitaldi 
bertan behera utzi ditu, eta ezin 
izan da Euskeraren Eguna, bere 
horretan ospatu, hala ere, Leire 
Otxotorena Euskaraldiko dina-
mizatzaileak azaldu du, nahiz 
eta egoera erraza ez izan, «eus-
kerari behar zaion lekua eman 
behar diogula». 

Aurten, Euskaraldiak ma-
kina bat ekintza antolatu ditu, 
baina ezin izan da Euskeraren 
Eguna behar den bezala ospa-
tu.  «Edozer gauza planifikatzen 
duzu, eta behar bada atzera 
botatzen digute, Covid-19aren-
gatik... Euskaraldian guri hori 
pasa zaigu, planifikatu ditugu 
gauza asko eta aldatu behar 
izan ditut, egoera dela eta. Ho-
rrela lan egitea oso zaila da egia 
esan, ez dakizu eta,  ziur zer 
datorren, beraz zuk ere ez duzu 
ezer ziurra sortzen». 

Atzo amaitu zen Euskaraldia 
eta Leirek dio hor jarri dituzte-
la indarrak, «egia da politagoa 
izango zela Euskaraldia Euske-
raren egunean bertan amaitzea,  
nolabait osotasun bat ematen 
diozu. Baina horrela zegoen pla-
nifikatuta, beraz horrela egin 
dugu». 

«Euskeraren Egunak,  
ikusgarritasuna galduko du»
Ezin denez ekitaldi haundirik 

egin, eta jende asko elkartzeko 
ere zailtasunak daudenez, Lei-
rek azaldu du, «ikusgarritasuna  
galduko duela Euskeraren Egu-
nak. Euskaraldia bera ere, da 
ariketa bat, eskatzen duena zure 
harreman sozialak edukitzea 
eta hauetan eragitea. Justu urte 
honetan, oso zaila izaten ari da 
hau guztia, izan ere, eskatzen di-
gute ahal dugun gutxien harre-
mantzeko, ahal dugun gutxien 
egoteko eremu itxietan jendeare-
kin... Hau da, harreman sozialak 
murriztu dizkigute, beraz, Eus-
karaldiaren ariketa bera, zail-
du egiten da. Ez gara egiten ari, 
beharko lukeen bezala». 

Hala ere, Leirek argi utzi du 
beste urteetan egin den bezala 
ospatu ez arren, «Euskeraren 
Eguna egin behar dela, euskera-
ren auzia puri-purian dagoela-
ko, eta begi bistakoa da, orain-
dik zer borrokatu badaukagula, 
euskaldunok. Aurreko batean 
adibidez, ikusi nuen, Euskal 
Telebistan, Ahobizi txapa zuen 
pertsona bat, gaztelaniaz hitz 
egiten». Leirek dio ez lukeela 
horrela izan behar, «telebistan 
ikusten duguna askotan eredu 
dugu, beraz, ikusleak ikus deza-
la Ahobizi txapa daukazula eta 
euskaraz jarduten duzula. Bes-
tela honek guztiak, indarra gal-
tzen du. Egin behar dutenek ez 
dute egiten, eta hori gero herri-
tarrengan nabaritu egiten da». 

Leirek azpimarratu du, egoe-
ra zaila izan arren, Euskeraren 
Egunak aurrera jarraitu behar 
zuela, «ikusgarritasuna emateko 
gainera, gaur egun dagoen ara-
zoari. Izan ere, euskeraren kon-
tua alarma gorrian dago, gaude 
egoera txarrean egia esan». 

Euskeraren Eguna  
ospatzearen garrantzia 
Leirek jakinarazi du, oso garran-
tzitsua dela egun hau ospatzea, 
«hizkuntza txiki bat delako 
gehienbat, ahalegin haundia egin 
da. Urteetan atzerakada nabar-
mena jaso ondoren, izugarrizko 
ahalegina egin da, eta aurrera-
kada haundia egitea lortu dugu. 
Biziberritze prozesuarekin, hau 
da, hizkuntza bat egoera ahulean 
dagoenean, hura suspertzeko egi-
ten den prozesu horri». 

Horrez gain, «Euskal Herrian 
hizkuntzarekin egin den lana 
eredu dela» ere aipatu du Leirek, 
«munduko txoko askotan hala 
da, eta ez da gutxi!. Gainera gure 
nortasunaren parte da euskera. 
Nik pertsonalki ez dut ulertzen 
euskaldun bat, euskerarik gabe.  
Gure identitatearen parte bat 
da euskera, eta hori zergatik ez 
dugu ospatuko?».  

«Euskera suspertzeko egin den lana, eredu da 
munduko hainbat eta hainbat txokotan»
Euskeraren Eguna izan zen pasa den ostegunean Euskal Herrian, eta atzo 
berriz, Euskaraldiari amaiera eman zitzaion.  Bizi dugun pandemiaren 
eraginez ezin izan dira hainbat ekintza antolatu, baina hala ere, Leire 
Otxotorena Euskaraldiko dinamizatzaileak  euskera erdigunera ekarri du.

Leire Otxotorenak euskeraren alde egiteko ekimenen garrantzia azpimarratu du.

«Gure identitatearen 
parte da, zergatik ez 
dugu ospatuko?»

«Euskera eredu da 
eremu askotan, eta 
hori ez da gutxi!»

«Egun honek, 
ikusgarritasuna 
ematen dio euskerari»

URUMEA  EUSKERAREN EGUNA 

Abenduaren 3an ospatu zuten 
Urumea bailarako hainbat txo-
koetan Euskeraren Eguna. Eta 

ez ziren atzean gelditu, ikaste-
txeak, izan ere, bakoitzaren mo-
dura ospatu zuten, Euskal Herri 
mailan hain garrantzitsua den, 
Euskeraren Eguna. 

Batzuk, egun ofizialean jai    
hartu zuten, beste batzuk berriz, 
egunean bertan, ekintzak an-
tolatu zituzten, esan moduan, 
norberaren modura ospatuz. 

Egoerara moldatu behar izan 
dira ikastetxeak. Hori dela eta, 
hainbat bideo egin dituzte, ber-
tsoak sortu  eta euskerari bu-
ruzko gogoetak ere landu dituz-

te. Egindako ekintza, dantza eta 
kantuez gain,  ikastolek argi utzi 
dute honakoa; «nahiz eta musu-
koa ezpainetan eraman, euskera 
egon da guztien ahotan». 

Musukoa ezpainetan, 
baina euskera 
guztien ahotan 
Urumea bailarako ikastolek, argi utzi dute, 
pandemia egoeran egonda ere, euskerari behar 
den garrantzia eman behar zaiola. Hori horrela, 
bizi dugun egoerara moldatutako ekintzak, egin 
dituzte Urumea bailarako haur eta gazteekin. 

«Ezin dugunez fisikoki oso gertu 
egon, bideo bat egin dugu»
Langile ikastolak, Euskeraren Eguna ospatu zuen abenduaren 
3an, bideoak, bertsoak eta hausnarketak eginik. 
HERNANI LANGILE

Bizi dugun egoera honetara egokitu da 
Langile Ikastola. Izan ere aipatu dute 
«ezin dugunez denok elkarrekin egon, 
bizi dugun pandemia dela eta, erabaki 
genuen bideo bat grabatzea». Hau da, 
maila bakoitzak «haur hezkuntzatik ha-
sita, lehen hezkuntzako seigarren maila 
arte» aukeratu dute euskal abesti bat, 
«eta haur eta gazteek hau abestu eta 
grabatu egin genien». Ondoren grabaKE-
TA hauek guztiak batuz, bideo «eder bat 
sortu genuen», abenduaren 3an, denek 
batera, bakoitzak bere klasean ikus-
teko». Horrez gain, «Euskaraldiari ere 
egin genion beharrezko tokia, gogoeta 
eta bertso batekin». 

«Euskeraren lagun mina etorri 
zen, esperientzia kontatzera»
Mari Pilutxiren bisita izan zuten Ereñotzuko Txirrita 
ikastolan, eta bere esperientziak kontatu zizkien, txikiei.

EREÑOTZU  TXIRRITA 

Ederki ospatu zuten Txirrita ikastolan, 
Euskeraren Eguna. Izan ere, astezke-
nean Mari Pilutxiren bisita izan zuten. 
Hau, euskeraren lagun mina da, eta 
hainbat pasadizo eta kontakizunekin 
entretenitu zituen Ereñotzuko txikiak. 
Caceresetik etorritako pertsonaia da, 
baina txiki txikitatik gustatu izan zaio 
euskera, eta euskalduna izatea. 

Jarraian, klase talde bakoitzak, 
abestu eta emanaldi txiki bat eskaini 
zien gainerako ikasleei, eta amaitzeko, 
aurpegiak margotu zituzten.

«Euskera presente izateko, 
hainbat ekintza egin ditugu»

HERNANI  URUMEA

Ez zen ekintza edo emanaldirik egin 
abenduaren 3an Urumean, jai eguna 
zutelako. Hala ere, pasa den astearte 
eta ostenuean, makina bat ekintza egin 
ziztuten, Euskaren Eguna «presente» 
izateko. Urumea ere bizi dugun egoerara 
moldatuz, Sautrela abestiaren inguru-
ko bideo proiekzio bat egin zuten. «Gela 
bakoitzak abestu, dantzatu edo dena 
delakoa egin, eta ondoren, dena bideo 
bakar batean jarri dugu». 

Horrez gain, euskerazko zinea ere 
izan dute astean zehar Urumea ikasto-
lan, eta ETB Maratoieko Ez negar egin 
saiora, bertso bat bidali zuten atzo.

«Nik euskera maite dut 
lelopean ospatu dugu eguna»

ASTIGARRAGA HERRI ESKOLA

Asteazkenean ospatu zuten Astigarra-
gako Herri Eskolan Euskeraren Eguna, 
hala ere argi utzi dute, «ez dela urtero 
moduan izan». 

Bizi dugun osasun alarman egon-
da ere, Astigarragan ederki egokitu 
dira, izan ere, «Nik euskera maite dut» 
leloa hartuta ospatu baitzuten. Horrez 
gain, hainbat kartel margotu zituzten, 
esaldiak ere idatzi zituzten, eta hainbat 
txiste emanaldiren bidez, barre ugari 
egin zuten astigartar gaztetxoek. 

Txikien familiei ere parte hartzera 
gonbidatu zitzaien, kalean jarritako kar-
teletan idaztera gonbidatuz.

Aurreko urtean, Langilen hainbat kalejira egin zituzten.
Abesten pasa zuten Euskeraren Eguna, Txirritako txikiek. 

Marrazki  ugari egin zituzten, astigartarrek. Dantzekin, ederki pasa zuten pasa den urtean.

Ederki ospatu zuten Urumea bailarako ikastoletan, Euskeraren Eguna. 

Urumea ikastolak jai egin zuen Euskararen Egunean. Hala 
ere, astearte eta ostiralean hainbat ekintza egin ziztuzten. 

Astigarragako Herri Eskolan ere, asteazkenean ospatu zuten 
Euskeraren Eguna, kartelak margotuz, eta esaldiak idatziz. 

GOIZUETA  ESKU PILOTA

Aimar Olaizola pilotari goizue-
tarrak asteartean jokatuko du, 
Binakako Txapelketaren finala, 
Bilboko Bizkaia Arena frontoian. 
Urrutikoetxearekin batera osa-
tzen dute bikotea eta aurkariak 
bart gauean ezagutu dituzte. Ez-
kurdia eta Martija, Agirre eta Al-
bisuren aurka jokatzekoak ziren  
Bilbon bertan. 

Inoiz jokatu den txapelketa-
rik luzeena izan da aurtengoa. 
Orain 11 hilabete hasi zen joka-
tzen txapelketa eta ia urtebete 
ondoren amaituko da. Hasieran 
atzerapena pandemiak eragin 
zuen eta bigarren atzerapena 

Baiko enpresako pilotarien gre-
baren ondorioz etorri zen eta 
epaitegien erabakiak ere atzera-
tu dute. Astearteko finala arra-
tsaldeko 17:00etan hasiko da.

Iker Salaberriak, Bigarren  
mailako txapelketan sartzeko 
lau t'erdikoaren aurrekoa
Bestetik, profesional den beste 
pilotari goizuetarrak gaur Az-
koitian, Gurea frontoian, par-
tidu garrantzitsua izanen du. 

Bertan, Bigarren mailako lau 
t'erdikoaren aurkezpenean ego-
teko txartela lortu nahi du. 

Horretarako Javier Zabala 
errioxarra gainditu beharko du.      
Jaialdia 17:45etan hasiko da eta 
lau t'erdiko txapelketa nagusia-
ren bi partidu egonen dira au-
rretik. Bi pilotariak aurrelariak 
dira eta partidu azkarra aurrei-
kusten da Azkoitian. ETBn zu-
zenean ikusi ahalko dira hiru 
partiduak.  

Aimar Olaizolak asteartean 
jokatuko du Binakako finala
Urrutikoetxearekin 
batera, bart gauean 
ezagutu dute aurkaria; 
Ezkurdia-Martija 
eta Agirre-Albisuren 
arteko lehiaren 
irabazlea izango da.

HERNANI  ERRUGBIA

Asteburu honetan ez zegoen 
iragarrita jardunaldirik errug-
bian, baina Hernanik lehenengo 
jardunaldiko partidu atzeratua 
jokatuko du bihar, 12:00etatik 
aurrera Landaren. Aurkaria igo 
berria den El Ferrol izango da.

Partidu hau jokatu eta gero 
Ohorezko B Mailako A multzoan 
ez da egongo jardunaldi bat jo-
katzeko falta duen talderik. De-
nak jokaturiko lau partidurekin 
geratuko dira eta beraz sailka-
pena zehazki nola dagoen iku-
siko da. 

Esan beharra dago Herna-
nik partidua irabazten badu 
lehenengo postura igoko dela. 
Hori bai, lau puntu eskuratzen 
baldin baditu Gernikarekin ber-
dinduko du postu horretan 19 
punturekin, baina oraingoz ave-
raje hobearekin, eta bost puntu 
lrtzen baditu aurrena izango 
da 20 punturekin, gernikarrak 

baino bat gehiagorekin. Beraz 
helburua argia da Hernaniko 
jokalarientzat, partidua irabazi 
eta erasoko bonusa lortu. Horre-
tarako aurkaria baino hiru en-
tsegu edo gehiagoko aldea lortu 
behar da. 

El Ferrol igo berria, baina 
emaitza onak lortzen ari da
El Ferrol aurten igo da Ohorez-
ko B Mailara, baina horrek ez 
du esan nahi aurkari oso erraza 
denik, ezta gutxiago ere. Bihar-
ko partiduaren faltan seigarren 
dago kokatuta bederatzi puntu-
rekin. Hiru partiduetatik bi ira-
bazi ditu eta bakarra galdu. 

Lehendabiziko partiduan 
42-8 gainditu zuen Eibar, biga-
rren partiduan Valtecsa UBR-ren 
aurka 43-6 galdu zuen eta pasa 
den astean 30-8 gainditu zuen 
Uribealdea. Egia da hiru talde 
horiek azken lau postuetan dau-
dela kokatuta eta hernaniarrak 
faborito argiak dira. Izugarrizko 

ezustekoa litzateke Hernaniri 
garaipenak ihes egitea.

Hernanik orain arte hiru  
garaipen eroso lortu ditu
Orain arte Hernanik hiru ga-
raipen lortu ditu horrenbeste 
partiduetan. Hirurak abantaila 
haundiarekin, baina La Única 
eta Eibar azken postuetan dau-
de. Jokatutako partidurik eta 
aurkari zailena pasa den aste-
ko Gaztedi izan zen eta hori ere 
ongi irabazi zuen, Gasteizen, 14-
38. El Ferrolen maila Gaztediren 
antzekoa izan daiteke orain arte 
ikusitakoaren arabera eta par-
tidua Landaren jokatzen denez 
laugarren garaipenak etxean 
geratu beharko luke.

Patrick Polidori entrenatzai-
leak taldeko jokalari gehienei 
aukerak eta minutuak emango 
dizkie partiduan zehar.

Bestetik, gogoratu zaleentzat 
itxita egongo dela Landare eta 
patidua ezingo da ikusi bertatik 
bertara. Hori bai partidua ikus-
teko aukera egongo da strea-
ming bidez Hernani Errugbi 
taldeak sare sozialetan jarriko 
duen estekan.  

Hernanik bihar atzeratutako 
jardunaldia jokatuko du
El Ferrol izango du aurkari, 12:00etatik aurrera 
Landaren eta irabaziz gero aurreneko postura 
igoko dira hernaniarrak laugarren partiduan.

HERNANI  FUTBOLA

Euskal Ligako C.D. Hernaniren 
taldeak Leioako Emakumeak 
taldearen aurka jokatuko du 
gaur, 16:30etatik aurrera, Sarrie-
nako futbol zelaian, Leioa ber-
tan. Hernaniko neskak gogotsu 
daude lehenengo garaipena lor-

tzeko. Lehenengo partidua galdu 
eta gero bi berdinketa jarraian 
lortu dituzte, gainera azken mi-
nutuetan berdinketak lortu eta 
gero. 

Orain arte bi partidu etxe-
tik kanpo izan dira eta gaurkoa 
eta gero lautik hiru izango dira 
Zubipetik urruti. Horrek, beti 
ere, zailtasuna igotzen du, bai-
na Leioako Emakumeak taldea 
Hernaniren aurkari zuzena da 
maila aldetik. Garaipenak gora 
begira jarriko lituzke hernania-
rrak eta datozen partiduei aurre 
egitea modu egokiagoan supo-
satuko luke.    

Hernanik Leioara 
egingo du gaur bisita 
Sarriena futbol 
zelaian jokatuko dute, 
16:30etatik aurrera eta 
helburua denboraldiko 
lehenengo garaipena 
lortzea izango da. 

Olaizolak final berri bat jokatuko du Urrutikoetxearekin. Argazkia: Baiko. 

Hernaniko neskek lehenengo garaipena nahi dute.

HERNANI  ERREMONTEA

Galarretako frontoian Binaka-
ko Txapelketaren hirugarren 
jardunaldia jokatuko da gaur, 
16:30etan hasita. Oraindik ere 
ateak itxita bi partidu jokatuko 
dira, biak ere txapelketakoak. 

Lehenengoan Goikoetxea V.a 
eta Endika, Juanenea eta La-
rrañagaren aurka ariko dira. 
Bigarren partiduan Segurola eta 
Barrenetxeak, Ansa II.a eta Aiz-
puru III.a izango dituzte aurrez 
aurre. 

Goikoetxeak ez zuen jokatu 
lehenengo partidua konfinatuta 
zegoelako, baina gaur txapelke-
tan debuta egingo du. Bai batzuk 
eta bai besteak garaipena beha-
rrezkoa dute lehenengo partidu 
honetan. Goikoetxeak eta Endi-
kak partidu bakarra jokatuta ez 

dute punturik eta azkenaurre-
nak daude sailkatuta. Juanenea 
eta Larrañagaren egoera orain-
dik eta larriagoa da. Bi partidu 
ondoren puntu negatiboa dute 
sailkapenean eta azkenak dau-
de kokatuta bertan. Beste porrot 
batek txapelketatik kanpo utziko 
lituzke ia seguruenik.  Bere biziko 
partidua dute aurrean.

Garaiezinen partidua,  
bigarrengoa
Bigarren partiduan Barrenetxea 
hernaniarrak jokatuko du.  Se-
gurolarekin batera txapelketa 
bikaina ari dira osatzen orain 
arte. Bitik bi partidu irabazi di-
tuzte eta hirugarrenaren bila ir-
tengo dira Ansa II.a eta Aizpuru 
III.aren aurka. Hauek ere jokatu-
rikoa irabazi egin dute. Hori bai, 
bakarra jokatu dute urdinek. 
Segurola eta Barrenetxea aurre-
neko postuan daude zortzi pun-
turekin eta irabaziz gero fina-
lerdira sailkatuko lirateke ziur, 
gainera lehenengo bi postuetan 
seguruenik. Aurkariak lau pun-
tu dituzte eta hirugarrenak dira 
sailkapenean.   

Binakakoaren 3garren 
jardunaldia, Galarretan
Segurola eta 
Barrenetxeak berriz 
ere jokatuko dute 
jaialdiko bigarren 
partidua Ansa eta 
Aizpururen aurka. 

«Mende bat iraun zuen sorgin ehiza,  
erabaki politikoa izan zen Euskal Herrian»
Asisko Urmeneta ilustratzaileak 'Sugarren mendea' nobela ilustratua argitaratu du eta datorren abenduaren 10ean, Biterin, 
hitzaldi ilustratua eskainiko du Uluka taldearen eskutik. «Inkisizioa tribunal politiko bat zen, ordena jartzeko».

HERNANI  HISTORIA

Hernaniko Uluka Taldeak, Asis-
ko Urmenetaren Sugarren men-
de, azken nobela grafikoa,  aben-
duaren 10ean aurkeztuko du 
Biteri kultur etxean. Bertan, iza-
nen da Asisko Urmeneta bera eta 
hitzaldi ilustratua eskainiko du 
ilustratzaile nafarrak.  Ahanz-
turaren eta mitoen aurkako an-
tidotoa da Sugarraren mende, eta 
arbasoen memoria eta duinta-
suna berreskuratzeko lanabes. 

Eleberri grafiko hau, «me-
moria historikoa berreskura-
tzeko prozesuan sakontzeko, eta 
euskaldunok geure narratiba 
nazionala idazteko dugun beha-
rra aldarrikatzeko proposame-
na da» dio Asisko Urmenetak. 

410 urte joan dira Espainia-
ko Inkisizioaren auzitegiak Zu-
garramurdiko 31 bizilagunen 
aurka Logroñon gauzatutako 
prozesutik. Urtemuga hau, eta 
bereziki akusatuak pairatu zi-
tuzten ondorio suntsitzaileak 
dira nobela ilustratu honen gai 
nagusia. Liburuan, Asiskok di-
sekzionatzen du Sorgin Delitua 
larriaren itzalpean ezkutatzen 
den trama politikoa. 

Hala ere, euskaldunon lu-
rraldean sorginen ehiza ez zen 
Zugarramurdira mugatu, baizik 
eta Erronkaribartik Amezkoako 
mugetaraino hedatu zen, La-
purdi osoa zeharkatuz, jazarpen 
modu paradigmatiko gisa ager-
tzen zaigularik Europakoen ar-
tean. 

Asisko Urmenetak garatu-
tako dokumentazio eta ikerke-
ta lanak zailtasunak izan ditu 
«jakina, historia irabazleek 
idazten dute», baina berezko ne-
kaezintasunak gaiari buruzko 
historiografiaren iturri berriak 
bilatzera eraman zuen, eta bes-
teak beste, MacCulloch eskozia-
rraren, Monter estatubatuarra-
ren, eta Silvia Federici ekintzaile 
italiar-estatubatuar ospetsua-
ren bibliografia trinko eta inde-
pendenteak aurkitu zituen. 

Azken honek dio, «Europan 
nahiz Ameriketan sorgin ehiza 
estrategia deliberatua izan zela, 
bera agintariek erabili baitzuten 
izua hedatzeko, erresistentzia ko-
lektiboa birrintzeko, komunitate 
osoak isilarazteko, eta berauen 
kideak elkarren kontra ezartze-
ko. Horrez gain, sorgin ehiza izan 
zen deshumanizaziorako lana-
bes eta menderakuntzaren for-

ma paradigmatikoa, zeinak balio 
izan baitzuen esklabotza eta ge-
nozidioa justifikatzeko». 

Halaber, Espainiako koroa-
pean ziren, eta Inkisizio-tribu-
nalak jasan zituzten lurralde 
anitzetako bibliografia uniber-
tsitarioa aztertu du, Siziliatik 
Filipinetaraino. Horrek guztiak 
eman dio autoreari instituzio be-
rezi haren osotasun-ikuspegia. 

Salbuespenezko tribunala 
sortu zen, Nafarroatik kanpo 
epaitzeko Foruen gainetik
«Espainiako inkisizioak 21 tri-
bunal zituen, Sizilian hasi eta 
Filipenetan bukatu. Gaur egun 
kolonia horiek errepublika in-

dependenteak dira eta oso in-
teresgarria da inkisizio horri 
buruz idatzitakoa eta bilduta-
koa. Denek lehen lerroan dio-
te inkisizioa tribunal politikoa 
zela kolonialismoa eta ordena 
ezartzeko» aipatzen du Asisko 
Urmenetak. 

«Erregearen eskua iristen ez 
zen lekuetara inkisizioa iristen 
zen. Bazuten informazio zerbi-
tzua, senitartekoa, hedatua oso 
ongi, herri guztietan bazituzten  
informanteak. Gainera Foru eta 
bertako legeen gainetik asmatu 
zituzten delitu batzuk, adibidez 
Laesa Maiestas Divina. Erregearen 
kontrako irainen aurka bazegoen 
Laesa Maiestas, baina Divina hau 

Jainkoaren aurkako irainen kon-
tra sortzen da. Nahiz konkista-
tuak izan nafarrek euren foruak 
zituzten eta bertako epaitegie-
tan izan, behar ziren epaituak, 
bertako eipaileengandik, baina 
delitu hauekin salbuespenezko 
tribunala sortu zuten. Honela, 
Nafarroatik kanpo epaituak izan 
zitezkeen, Logroñon» gogoratzen 
du Urmenetak. 

«Izaten ziren akusatuak de-
litu oso larriez eta Logroñora 
eramaten zituzten. Bertan tor-
turapean deklarazioak atera-
tzen zituzten eta jende gehiago 
inkulpatzen zen». Hortik hasi du 
Asisko Urmenetak liburuaren 
kontakizuna.

Errege katolikoek berritu 
zuten inkisizioa Nafarroako 
konkista ematen den urteetan
Sorginen Ehiza gurean ikertze-
ko esparruak 1513tik 1616ra bi-
tarteko aldi historikoa hartzen 
du, alegia, inperio absolutistek 
piztutako su hezitzaileen men-
dea. Egintza hura zorrotz ikus-
katzeko, Logroñon eta Bordelen 
sorginkeria-prozesuen instruk-
ziorako ezarritako auzitegi bana 
kokatu zirela. 

Ez da kasualitatea inkisizioa 
inperio absolutisten garaian 
egotea puri-purian eta Errege 
Katolikoek berreskuratu izana. 
Lehenengo epaiketak 1526-27an 
ematen dira. «Inkisizioa Erdi 
Arotik bazetorren, modu ba-
kanean, eta Errege Katolikoek 
berritu egin zuten eta moldatu. 
Erromatik prerrogatibak lor-
tu zituzten inkisidore nagusia 
beraiek izendatuko zutela eta 
honela beraien esbirroak jarri 
zituzten lehendabiziko lerroan 
helburu politikoak lortzeko» ai-
patzen du Urmenetak.

Nafarroan 1513an, Iruñean, 
ezarri zuten lehendabiziko al-
diz tribunala eta «ez da kasua-
litatea, inondik ere, sugarren 
mendea hasten dela Nafarroako 
konkistaren urteetan, inbasioe-
kin, eta bukatu 1620an, hain 
justu Frantziak Nafarroari inde-
pendentzia kentzen dion urtean. 
Sekulako garbiketa egin zuten, 
elite sozial, ekonomiko eta po-
litikoan. Paretik kendu zituzten 
eta inkisizioa jasan zutenak ez 
ziren perretxikoak biltzen zi-
tuzten sorgintxoak, emakume 
zahar maitagarri batzuk. Pierre 
de Lancre irakurri eta berak esa-
ten du sabath haietan elkartzen 
zirela Lapurdiko jaun eta ande-
re aberatsenak, nobleenak eta 
ospe haundiena dutenak, azken 

Asisko Urmeneta Zugarramurdin.

«Ez da kasualitatea 
sugarren mendea 
Nafarroako 
inbasioaren 
mendean hastea eta 
Frantziak Nafarroari 
independentzia 
kentzen dion urtean 
amaitzea, hau da 
1620garren urtean»

OSTALARIEN TXOKOA
Errioguardan eramateko menua. GAUR: Arrain zopa + Txerri xolomo errea laranja 
saltsarekin + Krepeak sagar eta gazta kremarekin beteak.  10,5 €.

Iñigo Royo Masajista. Masajea, naturopatia, osteopatia, kinesologia, reiki, homeopatia, 
akupuntura,... Deitu: 943 33 28 94 - 626 80 76 33 (Agustindarren plaza, 4)

IRAGARKI MERKEAK

)GAUR BIHARLitekeena da goizaldean eta goizean goiz zaparradak 

botatzea. Hala ere, arratsaldean eta gauean ezegon-
kortasuna areagotu egingo da.
Min.5º / Max.12º

Itsasotik euri-zaparradak etengabe sartuko dira eta 
kantauri isurialdean sarri botako du, gainera zenbait 
momentutan zaparradak trumoitsuak izan daitezke 
eta txingorra bota dezake.Min.5º / Max.11º

 
TAXIAK  943 550093 (Hernani) 622 222 343 (Astigarraga)  948 514037 - 948 514019 (Goizueta)  UDALTZAINGOA  943 248900 (Hernani) 943 
335230 - 699 487 587 (Astigarraga)  DYA  943 464622  AUTOBUSAK   Garayar: 943 556658  Areizaga: 943 452708 Korreoa Goizueta-
Hernani: 948 514037  JOKALARI / ALKOHOLIKO ANONIMOAK: 943 331103  ANBULATORIOA  943 006666 - 900 203050 (Hernani)  
943 335644 (Astigarraga) 948 510800 (Goizueta)

TELEFONO ZENBAKIAK

EGURALDIA

FARMAZIAK
Egunez:   Tena  Nagusia, 16 (Astigarraga)  943 543718     Gauez: Urrutia Etxeberri, 1 (Hernani) 943 557738
Goizueta: Nagusia 64  948 514353

'Sugarren mende' nobela ilustratua da.

finean Nafarroako erresumaren 
elitea».

«Frantziak eta Espainiak  
bakea hitzartzean, Maria  
Mediciren eskutik, aliatu  
eta muga garbitu zuten»
Mende horretan Espainiaren 
geopolitikan nafartarrak «erre-
suma errekuperatu nahian ibili 
ziren bide ezberdinetatik. Ho-
rrek iraunen du Enrike IV.a hil-
tzen duten arte. Bere emazteak, 
Maria Medicik hartzen du erre-
geordetza eta lehendabizi Espai-
niarekin bakea hitzartu zuen. 
Fratziako politikak 180 graduko 
itzulia izan zuen. Aliatua bihur-
tzen ziren eta muga garbitu 
zuten. Luis XIII.ak hartzen du 
erregetza eta Richelieu kardena-
larekin batera protestanteekin 
amaitzen dute eta amaitzen da 
sorgin ehiza behin Nafarroako 
erresuma deuseztatu eta gero».

Asisko Urmenetak dioen be-
zala «ortodoxia katolikotik irte-
ten zirenek pairatzen zuten in-
kisizioa. Hasieran juduak, gero 
moriskoak... Granadan 1610ean 
geratzen ziren milaka eta mi-
laka morisko kanporatzen di-
tuzte. Inkisizioarekin, sekta 
satanikoa asmatu zuten. Erdi 
aroan han hemenka emaginari 
leporatzen zioten erditzean ume 
bat hiltzea, baina kolektiboa 
agertzen da Nafarroan 1525ean. 
Sektarekin lortzen dutena da 

herri osoaren kontra mekanis-
moak sortzea, pagotxa beraien-
tzat. Gainera 16garren mendean 
inkisidore hiltzaileenen artean 
humanistaren figura agertzen 
da, Adriano esaterako. Aita San-
tu izatera iritsi zen eta Espai-
niako erregeorde ere bai». 

Horrek eman zuen Carlos V.a 
Lapurdiko diozesia apurtzera 
Asiskoren hitzetan. «Nafarroako 
tribunala aldatu zuen lekuz, na-
fartarrak oldartzen ziren bakoi-
tzean hauek paperak Ebrora edo 
dena delakora botatzen baitzi-
tuzten. Nafarroa eta Gipuzkoako 
lur zabal hauek behar ziren Es-
painiari lotu eta ematen da sor-
gin ehiza ikaragarria. Aragoiko, 
Castillako inkisidore nagusiak 
ahalbidetu zuen inkisizio eta ja-
zarpen hori, Adrianok».

Zapalketa haundiena, muga 
marraztu zuten «muga berri 
hartan eman zen, Sakanaraino 
baita Amezkoaraino ere. «Fron-
teran garbiketa ikaragarria 
egon zen. Bordeletik, Lapurdin 
eta mugaren alde honetan bes-
teek» dio Asiskok. 

Hau dana argitaratutako  do-
kumentuetan bilatu daiteke, pu-
blikatua agertzen da «Ainhoan 
bildu ziren Bordeleko epaile zibi-
lak eta Espainiako inkisidoreak 
eta bi suen artean jendea hartu 
eta garbitzea adostu zuten. Izan 
ziren kasuak, Elizalde izeneko 
emakume aberatsarena esate-

rako, Saratik ezin aldegin eta 
itsasoz joan zen Mutrikura. Han 
bizitu zen  hilabete batzuetan, 
baina epaile frantzesak hartu, 
Espainiako inkisidore batzuen 
bitartez, eta berriz bueltatzera 
derrigortu zuten».

Hipotesi guztiak irekita 
omen daude dio Asisko Urme-
netak, baina gauza bat ere argi 
omen dago. «Ez ziren sorgiñak».

MacCulloch-ek dio «bere 
liburu baten kapitulu batean 
egitura juridiko indartsu eta ko-
munala zuten lekuetan eman 
zela. Inperioek eskuhartzea zai-
la zuten lekuetan. Aragoin, Ka-
taluinian, Eskozian, Galizian, 
Suitza inguruan, Alemanian ere 
bai, Lituania eta Polonian eta 
Euskal Herrian bete betean be-
tetzen da».  

«Zugarramurdiko sorgin ehizari buruz bertako herritarren 
ikuspuntua eman dut eta ez gure kokapenetik kanpokoa»
Asisko Urmenetaren esanetan, «inkisidoreek idatzi dutena iritsi zaigu eta Zugarramurdiko herritarren ikuspuntua lau 
mendetan isildua izan da. Gaur egun ere, filmetan eta literaturan mitologiaren beste mitologia interesatua ari da sortzen».

HERNANI  HISTORIA

Asisko Urmenetak dioen bezala 
Sugarren mendea Zugarramur-
diko herritarren proiektua da. 
«Aspaldiko denboretan Zuga-
rramurdiko herritar batzuk 
bazuten proiektua, Zugarra-
murdiko herria sorgin ehizak 
markaturik, behingoagatik 
beraien ikuspegia emateko. 

Orain arte inkisidoreek idatzi 
dutena iritsi zaigu eta beraien 
ikuspegia lau mendeetan isil-
dua izan da. Azkenldi honetan 
eraikitzen ari da beste konta-
kizun berria. Alex de la Iglesia, 
Pedro Olea edota Pablo Agüero 
argentinarraren filmetan, 
baita literaturan berreraiki-
tzen ari da mitologiaren beste 
mitologia bat. Bertan, euskal 

emakumeak deskribatzen dira 
garai haietan oso liberatuak 
eta droga hartzen. Askotan 
atentzioaematen du bai komiki 
eta baita filmetan ere nola 
agertzen den amodio ez korres-
pondituaren trama bat bezala. 
Bertan jauntxo bat herriko nes-
ka batez maitemintzen da eta 
ez da korresponditua izaten eta 
inkisidoreei salatua izaten da 

neska. Kontakizun hori ere in-
teresatua da eta ez da inondik 
ere gure kokapenetik aztertua». 
Zugarramurdiko proposamena 
onartu zuen Asiskok eta doku-
mentatzen hasi zen. Asko ira-
kurri du eta gaiari buruz orain-
dik ere dagoen ikuspegi okerra 
nabarmentzen du. Iruñean 
oraindik zabalik dagoen male-
ficium erakusketan ere ikusten 

dena. Betikoa agertzen da; 
esoteria, ohar etnografikoak, 
anekdotarioa, aker beltzak, 
apoa, mandragorak... bertatik 
irten eta galdetzen dezu zer da 
hau? ez da deus geratzen argi. 
Jartzen da beti fokoa ea sorgin 
horiek zer egin eta zergatik egi-
ten zuten... gaur egungo relato 
mitifikatu bat hemendik 400 
urtera erakutsiko balitz bezala. 

«Inkisizioa Nafarroa 
erresumako eliteen 
parte ziren askok 
jasan zuten»

«Zapalketarik 
haundiena muga 
berria marraztu zuten 
muga berri horretan 
eman zen»

URUMEA  HAURRESKOLAK

Datorren ostegunerako, eta hila-
ren 16rako, grebara deitu du Her-
naniko Haurreskolak. Izan ere, 
arrazoitu dute, Covid-19a azaldu 
zenetik, «langileak bizitzen ari 
diren egoerak ez direla errazak». 

Hernaniko Haurreskolakoek 
jakinarazi dute, lanerako du-
ten borondateak «talka egiten 
duela Haurreskolen Partzuer-
goaren gerente berriarekin eta, 
Hezkuntza Sailarengandik fal-
tan botatzen ditugun babes eta 
zaintza beharrekin». 

Hau kontutan izanik, azal-
du dute, Eusko Jaurlaritzak ez 

duela Covid-19arekin lotutako 
inolako aurrekonturik bideratu 
Haurreskolen Partzuergora. 

Martikulazioa jaitsi egin da, 
eta ondorioz, «gure haurresko-
letako ume kopurua jaitsi egin 
da». Horrez gain, enpresak, hau-
rreskola bakoitzaren «egoera 
aztertu gabe eta kontingentzia 
planak dakarren lan zama kon-
tuan hartu gabe, jaitsiera hori 
baliatu du haurreskolen egu-
nerokotasuna baldintzatu eta 
prekarizatzeko» dio Hernaniko 
Haurreskolak. 

Haurreskoletako langileen 
etengabeko desplazamenduak, 
adibidez, «lan taldeen egonkor-

tasuna apurtu du behin eta be-
rriz, haurreskolen antolamen-
duan nabarmen eraginez».

Hau guztia gutxi balitz, lan-
gileek dituzten baldintzak eta 
eskubideak «urratuta ikusten di-
tuztela» ere jakinarazi dute. 

Hori horrela, «Haurresko-
lenPartzuergoaren gerente be-
rriaren zein Hezkuntza Sailaren 
aldetik jasotzen dugun tratua 
eta axolagabetasuna kontuan 
hartuz, abenduaren 10 eta 16an, 
greba egunak deitu ditugu». 

«Beste haurreskoletako 
egoerak ezagutu nahi dira» 
Hernaniko Haurreskolak, gai-
nontzekoen egoera ezagutu nahi 
du, modu berean, gonbidapena 
luzatu nahi izan die greba egu-
netan egingo diren ekimenetan 
parte hartzera. Eta azaldu dute, 
«guretzat zuen babesa ezinbes-
tekoa da».   

Hernaniko Haurreskolak bi eguneko 
greba deialdia luzatu du
Hernaniko Haurreskolak bi eguneko grebarako 
deia luzatu du. Abenduaren 10 eta 16 izango 
dira greba egunak, eta gainontzeko haurreskolei 
bat egiteko deia luzatu nahi izan die. 

Greba deialdiko kartelez josi dute, Hernaniko Haurreskola. 

